
««ՔՐԵԱԿԱՆ ՎԱՐՈՒՅԹՆԵՐՈՎ ԻՐԱՎԱԿԱՆ ՕԳՆՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ ««ՄԻՋԱԶԳԱՅԻՆ ԻՐԱՎԱԿԱՆ ՀԱՐՑԵՐՈՎ ՆԵՐԿԱՅԱՑՈՒՑՉԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ

1.	Ընթացիկ իրավիճակը և իրավական ակտի ընդունման անհրաժեշտությունը.
«1998 թվականի հուլիսի 17-ին ստորագրված` Միջազգային քրեական դատարանի Հռոմի կանոնադրությունը վավերացնելու և կանոնադրության 12-րդ հոդվածի 3-րդ մասի հիմքով «Հայաստանի Հանրապետության կողմից Միջազգային քրեական դատարանի իրավազորությունը հետադարձորեն ճանաչելու մասին» հայտարարություն ընդունելու մասին» օրենքով վավերացվել է 1998 թվականի հուլիսի 17-ին ստորագրված՝ Միջազգային քրեական դատարանի Հռոմի կանոնադրությունը (այսուհետ նաև՝ Կանոնադրություն), Կանոնադրության 12-րդ հոդվածի 3-րդ մասի հիմքով Հայաստանի Հանրապետությունը հետադարձորեն ճանաչել է Միջազգային քրեական դատարանի իրավազորությունը՝ Միջազգային քրեական դատարանի Հռոմի կանոնադրության 6-րդ, 7-րդ և 8-րդ հոդվածներով նախատեսված՝ ցեղասպանության, մարդկության դեմ ուղղված և պատերազմական հանցագործությունների նկատմամբ՝ 2021 թվականի մայիսի 10-ի ժամը 00:00-ից ի վեր: 
Կանոնադրության վավերացումից հետո անհրաժեշտ է ներպետական իրավական համակարգում այնպիսի իրավակարգավորումներ նախատեսելը, որոնք վերաբերում են Միջազգային քրեական դատարանի հետ Հայաստանի Հանրապետության համագործակցության հիմունքներին, համագործակցության համար պատասխանատու մարմիններին և դրանց գործառույթներին, ինչպես նաև համագործակցության ընթացքում իրավական օժանդակության ձևերին:
Հաշվի առնելով այն հանգամանքը, որ 2024 թվականի նոյեմբերի 15-ին ընդունվել և դեկտեմբերի 12-ին ուժի մեջ է մտել «Քրեական վարույթներով իրավական օգնության մասին» օրենքը, որն արդեն իսկ պարունակում է ոլորտային համապարփակ կարգավորումներ, անհրաժեշտություն է առաջացել Միջազգային քրեական դատարանի հետ Հայաստանի Հանրապետության համագործակցության հիմունքները, համագործակցության համար լիազորված մարմնի և նրա գործառույթների, իրավական օժանդակության ձևերի ներպետական կարգավորումը իմպլեմենտացնել նշված օրենքում:
Միևնույն ժամանակ, հաշվի առնելով, որ Միջազգային իրավական հարցերով ներկայացուցիչը Միջազգային քրեական դատարանի հետ համագործակցության համատեքստում հանդես է գալու որպես լիազոր մարմին, համապատասխան կարգավորումներ անհրաժեշտ է նախատեսել նաև «Միջազգային իրավական հարցերով ներկայացուցչի մասին» օրենքում։

2. Առաջարկվող կարգավորման բնույթը.
Նախագծով առաջարկվում է «Քրեական վարույթներով իրավական օգնության մասին» օրենքում ավելացնել կարգավորումներ Միջազգային քրեական դատարանի հետ համագործակցության ներպետական կարգավորման նպատակով, այդ թվում՝ տալ հիմնական հասկացությունները (նախնական կալանավորում, իրավիճակի ներկայացում և այլն), սահմանել համագործակցության համար լիազոր մարմին, կարգավորել համագործակցության ձևերի և իրականացման կարգի առանձնահատկությունները։ Առաջարկվում է նաև դրանից բխող լրացումներ իրականացնել «Միջազգային իրավական հարցերով ներկայացուցչի մասին» օրենքում։

3. Ակնկալվող արդյունքը.
Նախագծի ընդունման դեպքում ներպետական իրավական ամրագրում կստանան Հայաստանի Հանրապետության և Միջազգային քրեական դատարանի գործնականում համագործակցության հիմնադրույթները: 

4. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունումը կարող է հանգեցնել Հայաստանի Հանրապետության պետական բյուջեի ծախսերի ավելացման, որը գնահատել հնարավոր չէ համապատասխան տվյալների բացակայության պատճառով:

5. Նախագծի կապը ռազմավարական փաստաթղթերի հետ.
Կառավարության 2021-2026 թվականների ծրագրի 5.2-րդ բաժնում ամրագրված է, որ Կառավարությունը որպես առաջնահերթություն դիտարկում է անձանց խախտված իրավունքների վերականգնումը և, որ ամենակարևորն է, մարդու իրավունքների և ազատությունների երաշխավորման և պաշտպանության ինստիտուցիոնալ և համակարգված քաղաքականության շարունակական իրականացումը։
Այս համատեքստում Միջազգային քրեական դատարանի հետ համագործակցության վերաբերյալ ներպետական ընթացակարգերի սահմանումը ևս մեկ անգամ վերահաստատում է մարդու իրավունքների պաշտպանության ինստիտուցիոնալ կառուցակարգերի ներդրման հանձնառությունը։
